
ПАЛIТЫКА БЕЛАРУСIЗАЦЫI

Гiсторыю Беларусi савецкага часу нялёгка
ацанiць. Культура, або, як гаварылi ў у той час
"культурнае будаўнiцтва не ў меншай, а магчы-
ма i ў большай частцы чым эканомiка i палiты-
ка паспрабавала на сябя ўсе варыяцыi, то у
адзiн бок, то у другi, якiя арганiзоўвала пар-
тыя бальшавiкоў. Воляй лёсу Беларусь неадна-
разова станавiлася эксперыментальным полем,
на якiм новая ўлада праводзiла свае "культурна-
рэвалюцыйныя вопыты". Разглядаючы пераду-
мовы палiтыкi беларусiзацыi, неабходна мець на
ўвазе асаблiвасцi нацыянальных адносiн на Бе-
ларусi на пачатку 1920-х гадоў i праблемы, якiя
iснавалi па гэтаму пытанню. Па-першае, iшоў
працэс тэрытарыяльнага самавызначэння бела-
рускага народа, беларускай нацыi. У 1920-1923
гг. тэрыторыя БССР уключала толькi 6 паве-
таў былой Мiнскай губернi. Але потым 3 са-
кавiка 1924 г. было заключана пагадненне па-
мiж ЦВК РСФСР i ЦВК БССР аб перадачы
(а лепш гаварыць - аб вяртаннi) БССР 16 паве-
таў Вiцебскай, Смаленскай i Гомельскай губер-
няў. У снежнi 1926 г. БССР былi вернуты яшчэ
два паветы: Гомельскi i Рэчыцкi. У вынiку тэры-
торыя БССР склала 152 854 кв.км, а колькасць
насельнiцтва – 5 млн чалавек. Па-другое, важ-
на уявiць асаблiвасцi нацыянальнага складу та-
гачаснага насельнiцтва Беларусi. Паводле пера-
пiсу 1926 г. беларусы складалi 80,6%, яўрэi 8,2,
рускiя 7,7, палякi 2, украiнцы 0,7, латышы 0,3,
лiтоўцы, немцы i татары -па 0,1%. Трэба i улiчва-
ць i тую акалiчнасць што асноўная маса насель-
нiцтва жыла ў вёсках. [1, 144.] Пасля кастрычнiц-
кiх падзей 1917 г., як i раней, працягвалася i да-
лейшае ўмацаванне рускага фактару ў Беларусi.
У пачатку 1920-х гг. савецкая улада i кампартыя
рэспублiкi практычна нiчога iстотнага не здзейс-
нiлi для падняцця тут ролi нацыянальнай куль-
туры тытульнага народа. Калi штосьцi i рабiлася
ў гэтым напрамку, дык толькi па лiнii наркама-
таў народнай асветы i часткова земляробства, цi
шчыра адданых беларускай справе людзей. Ся-
род нацыянальнай скiраванасцi палiтыкаў i iнт-
элегенцыi расла незадаволенасць станам куль-
турнага жыцця ў Беларусi, iшоў iнтэнсiўны аб-
мен думкамi адносна шляхоў забеспячэння яму
самабытнага характару. У першыню афiцыяль-
на заяўлена аб арганiзацыi дзяржаўнымi органа-
мi грамадскiм жыццi на роднай мове яе народа
ў снежнi 1920 г. на II Усебеларускiм з’ездзе Са-
ветаў. Наркамат павiнен быў ужо у 1921 г. забяс-
печыць планамерны i паступовы пераход наву-

ковых устаноў, дзе навучалiся дзецi -беларусы,
на iх родную мову. У 1921 г. для распрацоўкi
беларускай навуковай тэрмiналогii пры Наркам-
прасвеце была створана спецыяльная камiсiя. З
1922 г. на яе аснове пачаў сваю дзейнасць Iн-
стытут беларускай культуры. Вузы, школы, бiб-
лiятэкi, прадпрыемствы пераходзiлi на працу на
беларускай мове. Паўсюднае выкарыстанне бе-
ларускай мовы абавязвала ў сур’ёз паклапацiц-
ца пра стан яе фанетыкi i марфалоii, складанне
слоўнiкай па розных галiнах навукi, ачышчэнне
лексiкi ад празмерна вялiкай колькасцi свядома
занесеных асiмiлятарамi паланiзмаў i русiзмаў.
У гэтым напрамку дастаткова плённа працава-
ла створаная ў 1921 г. пры Народным камiса-
рыяце асветы БССР Навукова-тэрмiналагiчная
камiсiя, на базе якой быў заснаваны 30 студ-
зеня 1922 г. Iнстытут беларускай культуры. Ад
гэтага часу яшчэ больш актывiзавалася дзейна-
сць па прыстасаваннi беларускай мовы да выка-
нання звязаных з яе дзяржўным статусам функ-
цый. На працягу 1922-1930 гг. выйшлi з друку
24 выпускi "Беларускай навуковай тэрмiналогii".
З канца 1920 - пачатку 1930-х гг. пачатку рэзка
мяняцца палiтычная сiтуацыя ў Савецкай Бела-
русi. Асаблiвасцi палiтычнай i культурным жыц-
цi Беларусi, выклiканыя палiтыкай беларусiза-
цыi, не захапiла кiраўнiцтва СССР, у якiм поў-
ным ходам iшло ўсталяванне таталiтарнага рэ-
жыму. Кiраўнiцтва РКП (б), iмкнучыся унiфi-
каваць палiтычную, гаспадарчую i культурную
жыццё на тэрыторыi ўсяго СССР, не магло да-
пусцiць iснавання якога-небудзь беларускага сво-
еасаблiвасцi. У ходзе ажыццяўлення палiтыкi бе-
ларусiзацыi набыты велiзарны i каштоўны во-
пыт, з якога вынiкае, што ў першую чаргу трэба
на належную вышыню ўзняць сацыяльную ролю
роднай мовы тытульнай нацыi краiны. Аднак да-
сягнуць гэтага можна толью ў выпадку, калi бе-
ларускай мове нададзена прыярытэтнае месца ва
ўсiх вiдах службовага справаводства, у народнай
адукацыi, культуры, асаблiва прафесiйнай, ва
ўсiх сродках масавай iнфармацыi. Важнейшым
фактарам да паспяховай рэалiзацыi праблемы
нацыянальнага адраджэння з’яўляецца карэнiза-
цыя кадраў.

